
NAKALIDATE WALI  YA NAMANIRIKA NAKAWA IWALI YA WAYANA PINA 

MATUIBANAMAITA 

Ya kuyalutakei  ideniari  aberi takaisi iwaliri itani yakawa yai kaina wamani nakawa iwali ya nayaka 

wayatena matuibanamaita yewatena imalakawa yai uwikaika nezedami niai gobiernonaika, aiba 

nakai zumania uwi uitanai makaitaa namanubakauitana ikakanawa iyaka natanitena iwali  yai 

tzana pina yai tzunizei namani pinaka neze natanaka itzanawa aberi cuyauta iriku etzena 

naimaitzakani yewatena nanami nakawa iyu imana neni ina nadaba pina ya nerika ipidena paz 

wayana pina matuibanamaita. 

Punto 1 

Walizai  ayapu pina iri yai wayakaleka : iberi wia makaita iyeyeika dekuba yakale itza  

Ya natzuniana pina makaita namanirite baluite ipidena wawaini itakai irikuba RRI, itanite yakawa 

iwali yai kaina pina namani nakawa natzuniana pina yai baweri namanirika te nali niai 

atzumanameyei yakale ina iriku natzanaida niajai numeyikaja: 

 Yai iberi naka matuibanamaitena nayaka niai iyeyeika yakale atzumanameri irikuba, 

aibanai nakai wia wiazananaka. 

 Tzai itani iwali iyana pinaka makai yakale atzumanameyei irikuba, imala pinawe  yai 

aibanamana wi waitzawa wiakawa imala pinawa nakaja, aiba wakuatena waliwa yai wazu 

analimaka yewatena wadenia wayakalewa kairipinata  

 

 Napinanakaja nali nazu kali  yewatena niata yazu yai kalika yewatena nakai itzanakawa 

comundanei ipidenaa iwali  

 Natzunia pina makaita yawa yai baweri namanirite baluite yewatena nadaba walizai kali 

ipidenerika país, idaba pina naikaka niai kali napeliatabate, zumanai uwi ibeyei  nakai 

baluite, katulekeneyei nakai kalika, kaneyei nakai itzaini, nabanatabate baluite baweri 

banakaleka Nerika ipidena koka bawerika imani iri ya kalika 

 

1. Nawaluana pinawa y kaina pinana naibaidaka ya kalika  

 

Tzai namanipina aberi   iwakueripina niai kalika nali pina niai campesinonaiyanaka  

imanuika pina 3 millones nakaja  irikuiri pina iyaka 10 kamui yewatena nayaketa 

nayaka. 

 Ya namaniripina idenia pina nia kalika niajai: 1. Kalate pina namanika yai idekunia pina 

nayaka nazu kali inata 2.nepuadate pina makaita niai nedeyeite baluite kalika 3.neweida 

pina wakuaka yai analima pinaka, makaina nakai ideniari iderikuba 4. Neweidan pina 

naibaidaka yai kalika yewatena nalia naika yai tzana baweri imanikairi 5. Nayuda 

pinanakaja tzai niai zumanai uwi yedeyei yei yazu kali, namuzuadeyei nakai baluite nazu 



 

 

kali inatezewa 6. Nayuda pina tzanakaja niajai na pina nali madekana wawasi yewatena 

namuzua napitzalewa. 

 

 Yukua pina nali ayapu walisai yewatena nawendeka naliwa ya nabanakalekawaja 

yewatena namuzua napitazlewa. 

 Namani pina nali aberi wawazi nepuadate pina niai nedeyeite baluite 7 millones 

imanuikate kali. 

 Nia nayudeyei pinaka nia pinaza kazeyei pinaka ibaidaka, indeyei nakai imusua ipitzalewa 

kazeyeita nakai ika kali iri kewa kaneyei yasu kali yewatena naibaidaka inanai iwitaise 

irikuizena ibaidaka yai kalika  

 Na pina nali makaita niai imuzueyeikawa kali naibaidatena naliwa pina. Napina nali 

banakale imi, neweida pina naibaidaka yai kalika na pina nali atzumerina palata 

namuzuatena napitzalewa, nabata pina neweidakawa , namani pina ayapu natanaba niai 

yakale dekubeyeika,na pina nakape y nabata pina nawendeka nabanakalewa. 

 

Namani pina yai yewatena neweida naibaidaka niai kamiyei yaliawa ibaidaka, yewatena 

naibaida naliwa etzena nepuawa uwikai irikulewa ina natana niai numeyei pinak: 

 

 Namani pina natzainiwa iwalizema yai kalika yewatena nakua nali ayapu walizei 

yewakatena nalia naibaida naliwa neweida nakai nia yewatena imalakawa yai uwikaika  

 Naimate nazutaka aberi wawazi kaleri pina yewakatena nakalidaka wali tzana pina yawa 

yakawa yai namanirika nayaka  

 Newida pina wakuaka yai wazu kalika, kaina wayaka inata yewatena waka wemia, watani 

nakai napitza niai gobiniernonaika, comundanakai y ibaideyei nakai empresa irikuba 

nezeyei nakai. 

 Namaka pina yawa aberi censo iwakaideri pina yaka wamanubaka wayaka walimanamawa 

wazu kali inataba 7 kamui pina idekuni imanikawa yewatena naika nakawa kaina pina 

imanuika pipaidaka nali yai kali neripinaka piriwa  yewatenazi piazukani. 

 Namani pina iwali aberi estudio yai kalika yewatena naika nakawa tzana pina niai 

yeweyeika waibaida inata,tzzzana nakai niai kamiyei yewa waibaida inata, yewatena neda 

nakawaja niai reservya campesino nemeyeika iwali,yewatena nabaliaka yai fronteraka 

nanaikatewa niai kalineika napitza wakawa iwaluaketzawa nazu banakale watale yewatena 

naweniaka niai wabanakale tzeyeita. 

 

II. MANUIRI WAWAZI NAWAWERI NAMANIKA WAZU KALI INATA  

 

Namani pina manuinameyei wawazi namaniyei pina 10 kamui iriku yewatena namalakawa 

niai katulekeneyeika iyeyeika atzumanameri yakale irikuba, tzanakaja abenama piñata 

nakaja wiaja aiba aibanameyei itakai nia, aiba tezeyei nakai abenama pinata wia makaita. 



 

 

 Namani pina tzai manuiri pina wawasika nakukatena walisai ayapu yewakatena wadniaka 

niai uni, internet, y kamalazi nakai tzaba natanaba niai katulekaneyeika, natzunia piñata 

nakai yai uni ipiatabakawa yewatena iya wali mazakeri unika 

 Namani pina nadepiatabaja, newaidakalu pinaw,na pina wakape, na pina wali uni 

kuniari,yewatena kayaba wayka wia iyeyei atzumanameri yakale irikuba 

 Napina banakale wayeri pinanakaja iyu, maddeniatenaza waliwani wenanai yapitza, 

walimitanakaiwa,yewatena wawendeka waliwa nia ya waya kayaba wawendekanami 

waliwania, na pinata nakai watzaba palata yewakatena waibaida waliwa. 

 Nayuda pina nakaja niai nenanaikaja yewakatena wamuzua wapitzalewa, na pina nali 

ibaidakalezi yewatena naukua ayapu iri yai globalización naimerika iwali yewakatena 

yanaka watalw yai estadoka nakaja 

III.NAMANIPINAZA ABERI WAWAZI WADIATE PINA WAZU DERECHOWA WATZUNIATENA NAKAI 

WAYAKALEWA WIA COMUNDANAIKA 

Nakalide pina nakaja tzai yai aderi namanika nakawa nawali niai atzumanameyei yakaleka, 

nadaba pinata nakai programa iyudeyei pina niai yakale kaina nakai yewa pina namuzua 

napitzalewa nakai. 

Nabata pina wawendeka wazu banakalewa yewatena wamuzu wapitzalewa  yewatena 

imalakawanya uwikaika 

IV.PROGRAMA IDAINERIWA IKERI YAKAWA WAZU KALI IWALI 

Tzaba natanaba niai yakale atzumanameyeika, katulekaneyei nakai, namaniyei irikuba uwikai 

baluite, matzainiyei nakai namani pina nali aberi programa iyuderi pina nia nazu kali iwaliwa 

yewatena namanika niai nataniyeika iwali baiziri irikule yewatena naika nakawa nakai iwali. 

PUNTO 2 

NABATATE PINA WALIAKAWA POLITICA IWALI: APETURA DEMOCRATICA NAMANITE PINA 

MANUIBANATE  PINA WAYAKA  

Nabata pina wakawa waliaka iwali pina yai namanina pinaka yai matuibanamaite pina wayaka 

yewatena waliakawa wia weneika naika kaina imanaka yai namaniri naya , kana nakai 

namanini yewatena waliaka iwalizema yai polticaka  

I. DERECHOS Y GARANTIAS IRI PINA NAMANIRIKA NIAI YEYEIKA IPUNTA 

Nadaba pina aberi partido niai kamiyeika yawa napitza delegadonai nazu niai uwinai 

zumanaika naikatena namanika nazu estatuto makaita niai iwaweyeika imanika yai 

partido politicaka; ya gobierno imani pina nali ley ikeripina nakuarenawakawa 

II.GARANTIAS YERI PINA NALI NIAI IMANIYEIKA IYAKA WAYANA PINA KAYABA NAZU POLITICA 

NEZEMA 



 

 

Naman pina aberi sistema ikeri pinaza nawali, iteri pinaza nakai makaita niai normanaika 

iwawakuteri pinaka yai politicaka. (B)naika pina naitzawa (C)nakuatena niawa (D) naikatena 

nakawa nawali. 

Nadaba pina naiwakali niai aibanameyei itzawa partidoka organización nazu niai weneikaka. 

III.NAMANITE PINA NIATA NATANIKA NIAI MANUBEYEIKA WENEIKAKA IYEYEIKA TZAI WAZU KALI 

INATA  

Nakua pina niai weneikanaika imuzueyeikawa ipina ipunta ya namaniri nayaka nakutakena nazu 

derechowa kewa yaza pina yai gobiernoka yata pinaza imaka niai derechoka  niai aiba  niai leyes 

naika yewatena imanikawa  

NA PINAZA PARTICIPACION WAYAKALE NEZEMA 

Namani pinaza nali convocatoria yewatenaza neda waliwa radio nezedami pinaza neweida pinaza 

weweidakawa iwali. 

NAMANI PINAZA NAKAI YAI NEPUADATE PINA NAPITZAWAKAWA, KAMITE PINA BAWA 

WEIKEIKAKAWA, ETZENA WAWEZIAKA WAITZAWA NIA METUBA. 

Namani pinaza aberi consejo yakuerideri pinaza inamanikani .Consejo nacional imani pinaza 

yewatenaza kaya naikakania, yewatena kaya nayaka natena nakai naimiatakana. 

IKEYEI PINA IWALI YAI YAKALE 

Gobiernonai namanipinaza aberi plan ikeri pinaza yakawa namaniri pinakaza narikuba niai 

comundanaika, yewatenaza nakai naliakawa iwali  yana yakawa yai naibaideri pinaka,yewatena 

nakai kayabata yakawa pinawa. 

NBATA PINAZA WENIA NAPITZA YAI WAWAWERI WAMANIKA WIA MANUBEYEI  WENEIKANEIKA  

Neika pinaza nakawa niai consejo territorial nezeyeica yewatenaza kayaka yakawa yai namaniri 

nakawa nezema. Nabata pinaza nakai wa wemiakani yewatena wakueridakania namanika yai plan 

de desarrolloka, watanitena nakai iwali napitza tzana yai wawawerika. 

III.NATANA WAWASI YEWAKATENAWA NAKA MANUI YAI PARTICIPACIONKA POLITICA IWALI 

NAKUTA PINAZA POLÍTICO NAKAI YEWATENA WAYAKA IRIKU YAI SISTEMA POLITICOKA 

ABENAMATENA NIA 

Natanataza nakai iwali namakatena nadeniaka yai nederikawa naipidenakawa niai partidonaika 

namanikanami, neze kamitakali pina nazuta pina naitza yai nazuterika naitza nama, yewakatena 

namani pina nazu patidowa, namani pinaza nazu derecho yewatena naika nakawa tzana pinaza yai 

kayaberika nali niai patidonaika, napinataza nakai nali atzumeri palata yewatena namanika ya 

nawaweri nakai namanika. 



 

 

NAKUTA PINAZA WAWAZI YEWATENAZA MANUBAKA NIAI WENAIKAKA, YAZU EERITENAZA 

NAUKAKA AMALATA YAKAWA YAI WAWAZIKA 

Nakuta pinataza nakai wawasi yewatena naukaka manubaniai weneikaka kaita nakai amala tena 

yakawa nakai yai wawazika. 

NAKUTA PINA WAWAZI YEWAKATENA NAUKAKA NIA MANUBANIAKA WENEIKAKA IYEYE TZABA 

DEKUBA, NAIKA PINA IWALI YAI NAMANIRIKA. 

Namani pìna nakai cedula nali niai weneika dekuiseyeica iyaka, neze pina namani ab eri yaluzi nali 

pina niai weneikanaika ikeyei pina iwali makaita ya naukate pina politiconail iwali. 

NATZUNIA PINA MAKAITA LEYES NAIWA, IRRI YA EERI NAUKATE PINAKA WANITZAIDATE PIUNA 

WAIWAKANANEIWA 

Namani pina aberi misión nate pina naukaka niai weneika yalieyeikawa iwali yai naukateka, neze 

kaina naima nali pinawa, kaitaza nakai natzunia pinakazani yewakatena amala yakawa yai sistema 

electoral kewa yata gobiernoka  imani  za niai leyeska  

TZA NAMANI PINA MAKAITA YEWATENA NAKUTAKA WAWAZI NIAI WENAIKANAIKA 

NAMIKANAMIWA NAMANUBAKA IYUWA YAI POLITICAKA  

Neweidate pina nia yewakatena naika neiwitaize naliakatena iwali kayabanama etzena iyaka, 

imuzuanakai bawawaka ina namani pina namanubaka iyuwa  

NAMANIPINA  WAWAZI NAPITZA TENA WAWA WIA IWAWEYEI NAITANAIKA  

Namanubaka pina 16 niajai curul naika neyei pinaka nali niai representantes cámara iriyei pinaka, 

putzaiba yali pina naukaka nawali namanitena kayaba nali niai iyeyei  yakale dekuba, nia nakai 

yumitzeyei uwikai. 

PUNTO 3 

IMALAKALIWA YAI UWIKAIKA  

NAMAKATE PINA NAZU EENU, KAMITE PINA KALI NAPELIAKA, AITA NANUAIKANA PINAKA IMALATE 

PINA WUINAMAINAMAWA. 

Nakutate pina yazu objetivo yewatena imalakawa yai uwikaika etzena nanuaikakawa, nanuakawa 

nakai,namakatena nakapizeiwa, aiba nakai etzena bawa namani iri yai yakaleka iyatena aberi kali 

kazimeri kanate uwikei. 

Idekanamiza imanikawa kamina nanuaikawa, neze pinaza idabawa namaka nazu eenuwa, 

kaitazanakai nawaluawa iriku yai nepuana naya nenanai  yapitzawa . 

Yaza yai namakana pina nazu eenuwa iyakanakai yazu wawazi namanina pina nakai yakawa 

yewatenaza naikaka nakawa iwali niai ONU nezeyeika imeyei organizaciones de las naciones 

unidas yewakatena ONU iri nepuada nazu eenuwa, yewatena namani nali aberi monumento. 



 

 

Imalatenawa yai uwikaika namaka nali 22 yakalenei dekuiseyei iyaka naitza niai manubeyeika 

yakaleka, namakatena naya neniwa nezedami pinaza namani pina nali normas nai yewatena 

nayaka kayaba 

Yaza yai namalaidana pinaka yai uwikaika namani pina aberikuyaluta ideniari 7 capitulos nai 

ideniariza 22protocolos itanite yakawa kaina pina namanikani. 

I.INTRODUCCION 

 Ideniaza aberi cronograma imate yai namaniri pinaka nakawa 180 eeri iriku. 

 Nadaba pinaza natruniaka yai nalu pinaka, naika tenaza imuzyuakawa nali ,  niaza nakai 

uwinai estado yazuka nabata pinaza nakai neimaka tzanaza yai nawawerika  

II.NAMANIRI PINA NAKAWA IDEKUNI NAMANIKA YAI NAMAKATE PINA NAKAPIZEIWA, 

KAMITAKAITE PINA NANUAKA. 

 Niaza niai 35 conductas kamiyei pinaza newa namanika  

 Nakuta pinaza wawazi etzena imaniwa yai nayanaka, nawawakena imalakawa etzena 

naumitzakawa niai weneikanai iyeyeita mida iyaka. 

III.NAIKATE PINA IWALI IMNIKA YAKAWA 

 Niai maisiba uitanaka ONU, uwinai zumanai uitanai naika pinaza iwali imanitenaza yakawa 

iyu natzanaidana kuyaluta irikuni.  

 Naikate pina iwali imanite yakawa imana yai MM&V iyutaza itzananawa kuyaluta iriku. 

 Namanite pina yai naikate pina iwali imanikawa  yakawa iyuta imana. 

 

IV.NAKATABA BAWERI IRIAWA ANALIMA YEWI 

 Imate pina nakawa niai natzaneyeideyeika  uwinai zumanaika irikub yai analimaka 

 Tza pinaza naika pinaza nawali aitaza ade nawakaidaka yai namakeri iriawa makaita 

analimba nia kainawanameyeika ipidena. 

V.NAAKUERINANAI 

 Nawalua pinaza makaita niai MM&V , zumanai uwinai nakai,gobierno yazu wenaika 

nakai,estado yazu uwinai,aibanai ibaideyeita nakay napitza iyudeyei namanika paz. 

 iwaluawa makaita yai  zunamaniri pinakaza niai uwinai zumanaika yewatena imuzua 

yakawa kayaba yai namanirika. 

VI.IKEYEI PINA KAINA IMANIKAWA PINAWA  

 namanite pina imaniwa narikuba niai atzumanameyeika yakaleka namakeyei pinaka nali 

pinaza niai normaska yewatena namanika yawa iyu imana yakawa  

VII.NAMAKATE PINA NAZU ENUWA (DA) 



 

 

 iwaluawa neni yai naikate pinaka naputa yakawa yai nazu eenuka, namakate naliadaka ya 

nazu eenuka. 

 Imanite pinawa yai kaina yewana pina namaka yai nazu eenuka yewatena ONU yedaka yai 

nazu eenuka, neze ikalida pina iri yai MM&V yewatena nakalidaka wayakale irini. 

Tza pina iwawakuta pina imalakawa yai  uwikaika yewatena natzabakawa aiba ayapu iriku 

yewatena nepua nakape irikulewa , nakambiate pina naiwitaizewa, yewatena nawaluakawa 

nayaka wapitza. 

NEPUATE PINA NAWALUAKAWA NIAI UWINAI ZUMANAIKA WATALE YEWATE NAYA IYU WIA 

Ya nepuana pina nayaka neiwitaise ewezeimi irikulewa iwawakuta pina namanika nali yai 

nawawerika neze pina iwawakuta pinaza nalia naikakania. 

Adekanami namuzuakawa niai uwinai zumanaika adenia pina libertad, nadenia pina nakai nazu 

derechowa yewatena nadaba nali walisei eeri. 

Niai imuzueyeikawa iwawakuta pina naika naiwitaise irikuise yewatena naibaida inani iwitaise 

irikuba. 

Niai umuzueyeikawa uwikai irikuise baluite idaba kanamitewaza yai natalinirika naya iwali ata 

imalataletazawawa nepuadaka yai nakapizeika, nadenia pinaza nazu derecho aiba nazu ley de 

victimas 1448 de 2011 za  

Nepuadate pinaza nia makaita  nazu comundanai irikulewa nakai. 

NEPUATE PINA NAWALUAKAWA WEWIRE NIWAJA 

 Imala kanamiwa yai namakate pina yai nakapizeika ya nakaja movimiento político idaberi 

pinaka mezunamaita ya nazu nakaja niai zumanai uwinaika, kewa naikeri pina iwali 

yewatena imani yakawa iyu neimana. 

 Yewa katena imanikawa yai nazu movimiento políticoka napaida pinza nali 10% kamui 

imanubaka idekuni pinaza 2026 nere pinaza , kaitaza iyu Neri nali 5%ka niai aibanai 

movimientoka  idekuniri pinaza nali 19 de julio de 2022 pinaza imalawa. 

 Niaza niai imitzeyeikawa iwawakuta pinaza naamanika yai namanirika niai imitzeyeikawa 

yewatena nauka nawali, iriku pinaza yai cámara iwawakuta pinaza nadeniaka 5 curules 

yewatenawa imuzuakawa bata aberi newise. 

NEPUATE PINA NAIBAIDAKA NALIWA 

 Tza namaka pina yai nazu eenukawa, adekanami namalaidaka yai gobiernoka ipaida pina 

nali nakaja niai itzabaideyei ipidenawa yatale nakaja. 

 Adekanami natana kuyaluta iriku yai uwikaika nezedami pina niai gobiernonaika napitza 

niai zumanai uwi uitanaika neda pinaza putzaiba newise ikeyei pinaza namanika yai 

cronogramaka namanina pina nakawa yai wawasika iyuta imana yai acuerdoka. 



 

 

 Nawaluakaliwa irikule yai gobiernoka imani pina napitza aberi censo ikatena tzana pina 

niai yeweyei ayuda yai programaka. Imerika , nakuate pina nakai analima,nedate pina ya 

makaita baberi namakerika iriawa analimba kewa napaida pinata nakai nia 90% de un 

salario minimo imana ikaneri pinaka aberi keri irikuja  

 Seguridad social, pension, nabata pinaza neweidakawa, na pina nali nakape, y nataba pina 

aberi weneika ipidneri psicólogo itanani napitza nakalidatena iri nazu wawaziwa makaita. 

NAIKATE PINA NAITZAWA NIAI IWAWEYEI INUAKANIA 

Ya pinza acuerdokei namaniri pinaka ikueri pinaza niai movimiento político naika, partido 

político nakai,nia aibanai niai partido zumanai uwinai yazuka nia nakai naikeyei pina naitzawa 

niai iyu niai paramilitares naika ipideneyei kamatzetaniyei. 

COMISION IKERI PINA NAWALI, IKUERINA NAKAI NIAI IYEYEIKA IRIKU YAI AKUERDOKA  

Gobierno pinaza imani pinaza aberi wawasi yewatena namalakawa niai imaniyei mamalakata 

baberi. 

UNIDAD JUDICIAL ESPECIAL 

Ibaideri pina yewakatena ika wazu derecho 

Iwali. 

 

POLICIANAI IMANUBAKANA 

  

Imaleideyeipina niai organizaciones naika imaniyeika mamalata baberi ina namalaida pina 

niawa. 

 

IKUEYE PINA NAMANI KANANAMA YAI POLITICAKA 

 

Sistema ikeri pina iwali yai movimiento político, partido politco nakai,nazuka niai zumanai 

uwinaika imuzueyeikawa itza ya bawerika. 

 

NIAZA NAIBAIYE BAINUAKA KA NIAI: 

 Naikatena nawali, nakuatena nakai nia makaita baweri itza. 

 Naikatanakai, nakuatanakai,yewawakatena namanika yai yazu wawasika yana yakawa yai 

partido politicaka 

 Natazanakaiwa delegadonai yeyewa presidencial nezema. 

 Namani pina aberi programa ikueri pina niai partido político yazunaika, nazuka niai 

zumanai uwinaika imuzueyeikawa irikuize yai uwikaika  

 Namani pina aberi ipideneri unidad nacional de protección UNP ikueripinaza nia. 

 Tzai naika pina nawali aiba nakua pina nia nakai. 

 Kaita nakai namani pinaka tzai namanite pina makaita iwali yai inanaina yanawa yakawa. 



 

 

 Tza pina nabata pina yakawa yai programaka nepuadate pina nazu eenuwa, kaina nakai 

pina naya pinaka adekanami namuzua nayaka walizei nakauka irikulewa. 

 Naiba pina wawasi nakuate pina niawa makaita  niai imuzueyeikawa. 

NAKUAKATE PINA NIA NAKAI, NAIKATE PINA NAWALI NIAI COMUNDANAIKA, AIBA NAKAI NIAI 

IYEIKA YAZU KALI INATAWA. 

Ikuta ite nakai pina ikuakania ika  nakai nawali iyeyeika comunda iriku nazu kali inata yewatena 

kayaba nayaka etzena azerí baweri iza niawa. 

NAKUTATE PINA NAIKAKA NIAI ORGANIZACIONES BAWEYEIKA  

Tza pinaza iya yai aberi sistema ikueri pinaza niai comundanaika etzena baweri naiza nia 

kaitaza nakai niai imuzueyeikawa uwikai itza yewatenaza niai uwinaika nayata naika nawali 

itzabakanamiwa aberi wawazi nakatena naika nere raunamaita. 

NAKUTATE PINA MAKAITA NAIKAKA IWALI YAI KALIKA NAIKATE PINA NAKAWA NAKAI 

MAKAITA YANA YAKAWA 

Naika pina nawali niai kaina nakawa, kaina nakai nayaka napitzawakawa, nenanai yapitza nakai 

yewatena kamita baweri izania ua ibanakainia 

NAIBATE PINA NAKAWA WAWAZI YEWATENA IMALAKAWA YAI NAWENDENA NAWAWA NIAI 

WAITANAIKA 

Natanite pina iwali yai kaina pina yewana natzuniaka yai kazena nawende nawawanama nali 

niai ibedeyeika baweri ypitza ina nakuta pina wawazi yewatena namalaidakani. 

PUNTO 4 

NATZUNIATE PINA BABERI WAWAZIKA IMANIRIKA YAI KOKAKA  

Tza pinaza iriku yai namaniri pinaka nakawa niai zumanai iutaka kamita kamitakalitenana 

naibaidaka  nyai kokaka, namalaidakatenanai yewatena namalakawa yai uwikeika, yewatena 

nakai namaliada ya banakaleka yai imanirika bawa wali. 

Yai gobiernoka inaida imalaidaka ya kasena nawende nawawawa niai ibaideyeika yapitza. Niai 

nakaja uwinai zumanaika namalaida pina nakaja yai uwikaika kaita nakai niai zumanai uwika. 

Yanakaja imaleri pinawa kairi pinata j aina natani naya iwali kewa namaniri pina imaiwa 

yewatena imalagokawa kairipinata. 

 

Ya gobiernoka idenia pina maiziba wawazi ipideneyei capitulo: natzunia pina yai naibaidana 

pinaka mamalakatani, naikate pina nakai nakawa yai natzuniana yai naziduanakani, kaite nakai 

yai nawendenakani imalapinata nakaiwa, yewatenaza imalakawa yai namaninakani ina 



 

 

gobierno iyuda pina imalakawawa kaita nakai niai zumanai uwika yewatena kanakalini 

kairipinata. 

I.NATZUNIANA PINA YI NAIBAIDANA MAMALAKATA YAI INANAKA  

Yewatena watzuniaka yai naibaidana yai inanaka iwawakutawa pina waliakawa iwali yai: 

 Nabate pina aberi programa nacional integral namaleidate pina makaita yai kokaka imka 

yai capitulo yazuka yai reforma rural integral iyuderika makaita pina wiawa. 

 Kamita kali pina naibaida naka yai baweri banakaleka niai campesinonaika, kamita kali pina 

nakai nabanakani kewa ya gobiernoka iyuda pina niawa ya pina nali makaita niai 

comundanaikawa 

 Namani pina wawazi yedeyei pina yai bawerika kewa namani pina yai ideniari pinaka 

planes integrales de sustitución y desarrollo alternativo. 

 Namani pina nakawa wawazi nali niai atzumanameyeika yazu kali. 

 Neda pina tzaja nakuatena kayabata ikakanawa yai analimakaka makaita idenieyeika 

nakaiwa. 

 Natzunia pina niai kali nayeyeika inata yewatena imanika yakawa yai programaka nacional 

integral sustitución de cultivos de uso ilícito  

 Nawakaida pina niai makaita namaniyeika aiba namakeyeika nakai baluite bombanaika 

etzena pina bawa namani nali niai wenaikanaika 

II.NAZIDUATE AIKU IKAINA 

Yai naziduanaka yai aiku ikaina ya pina yewa itzuniaka yai nerika ipidena salu publica niai 

idepiayei kazeyei iziduaka nia pinata idepiayei pinaza nai kaulekeyeika kewa nadeniaza nakai 

namanubakawa idepiayei ina nakai aiba ikeyei nawali pina napitza ipideneyei derechos 

humanos  yazu wawazikenata nakai yai wawazikei. 

 Namani pinaza aberi programa nacional itzuniari pinaza yai kazena naziduakamanama, 

yewatena nakai naika nakawa iwali yai neni kana nazidua nama, yewatena naika nakawa 

yai bwerika imanirika. 

 Natzanaida pina yawa yai sistema nacional de atención al consumidor de drogas ilícitas 

kaina imanakani ima namani pinaza aberi kapi yewatale pinaza nakawa niai weneikaneika 

izidueyeika nakalidatena nali yai baweri imanirika nali yewatena nawenuada naiwitaisewa. 

III.NATZUNIA PINA YAI NAMANIKA, NAWENDENAKA, NAZIDUNA NAKAINI,  AIIBA 

NAWENDENANI NAKAI. 

 

Namalaida pinaza yai aiku ikainaka yabalina nezewa yewatenaza imakawawa ina kamita 

kali pina nabata nawendekani,aita nabatana pina nabanakani yewatena imalakawa 

kairipinata. 

 



 

 

 Namaka pinaza yawa yai neimerika iwali yewatena nakuaka ayapu naliakatenawa iwali yai 

baweri imanirika  nali niatena nakai niai nacional neika aiba regional naika nakawani 

yewatena natzunia nakawani. 

 Nakutate pina tzana niai ibaideyeika mamalakata iwali yai aiku ikainaka yewatena 

namalaidakani. 

 Naika pina iwali yai ibedeyeika putzaibanama yapitza ina imani pina yai naikana pina iwali 

yakawa. 

 Naika pina naki nawali niai tzana niai iwendeyeika yawawa. 

 Nawakaida pina makaita niai organizaciones naika naikatena, nazutakatena nakai 

nemiawa tzana yai tzunizei namaniripinka iriku yai natanirika iwali niai oea, unasur y celac 

nakai iyeyeika iriku yai namaniri nayaka eeri iriku wayana pina matuibanamaita. 

 

 

PUNTO 5  
NAMANIRI PINA NALI NIAI YUMITZEYEIWA BALUITE 

 

I.NAMANITE PINA SISTEMA IBERI WIA MAKAITA  

Ya sistema kei iteri iwaliwa madekana aibanameyeita itzawakawa yai nawawerika pina niai 

nukalideyeipinaka:  

 Nadete pina natzuniaka nazu derecho niai uwikei ibeyeite baluite. 

 Napaida pina nakaja yai namanirite bawerika baluite makaita yai namanirik pua  

 Nakuapina niai iyeyeika iriku yai sistema namaniripinaka 

 Nayuda pinania yewatena naya kayaba, nepuatena napitzawakawaetzena pina nepua 

nadabaka yai uwikaika ina namalaida pinani. 

 IBERI WIA MACAITA: niai ayapu nakuterika itzaneriwa iriku yai kuyalutaka natanate 

itzanawa yewatena imani yakaw. 

 NAMANITE PINA IMANIKAWA: tza pina namalaida makaita yai uwikaika kamita nabata 

pina yepua namanikani ina namani  pina baisiri iyu yai naimeri namanika. 

 Ya pina yai sistemaka imani pina napaida naka niai ibaideyeika iwali napitza yai bawerika 

ibaideyeite napitza baluite ina pina kaita nakai niajai imuzueyeikawa napaida pinata nakai 

ya namaniri bawerika kewa kana kanami namaniri kanata naka izeri niawa. 

 Niai namaniyeite iri baweri baluite naika pina nakawa iwali yai sistemaka, kewa iwawakuta 

pina napaidaka yai namanirite uwinai kanamite nia. 

II.NAMANINA PINA NAKAWA YAI SISTEMAKA 

1.AYAPU AMALERI PINA YAKAWA IRI YAI BAISIRIKA KAMINA PINA YEPUA NAMANIKANI. 

 Ya ayapu nakuterika nawaweri imanikawa matzakaniri pinata yakawa, raunamairipinata 

imanikawawa kewa kamiri pina idekuniawa. Tzanakai nakutata nakai pina nazu 

derechonaiwa niai yumitzeyeite baluite ina yewa nawawa namika nali yai nadeniarikan 



 

 

nakai wawazi nawaliwa yewatena naika nakai nali iwali in apina yawa imiankawa yai 

nainaideri namanik. 

 Nia pina tzunizei niawaja:  

 Nakalidate pina amalanamawa yai namaniri pinaka, aiba nakalida pina nakai kaina yakawa 

yai namaniri pinaka 

 Napaidate pina yai namanirika bawerika, yewatena ina kayaba nayakaja. 

 Natzuniate pina kaina kalite naumitzakawa baluite   nakalite niai kalia ina namalaida pina 

yai uwikaika. 

 

 

UNIDAD NAMANIRI  NIAI WENEIKANEI YENANEI KANEYEIKA UWIKAI IRIKU. 

Namani pina aberi unidad ikuteri pinawa niai yukeyeiminakawa weneikanaika 

napeliakanami te, aita kamita nanania kewa iwawakuta pina nepuadaka nali 

napiminawa batanakaiwa. 

 

3.NAMANITE PINA ABERI JURIDICCION ESPECIAL IRI PINA YAI WAYANA PINAKA 

MATUIBANAMAITA IPIDENA PAZ. 

Imanipinaza.ika pinaza nazu derecho iwali niai yumitzeyeite baluite neyeika ipidena 

victima, namnita nakai justicia, neze nakalidaka nakai iri yai baizirika wayakaleka 

ipideneri Colombia, ibatanakai naprotejte nazu derecho niai victima naika. 

Neze namani pina yalusi natanite pina iwali yai namaniri pinaka yewatena natani iwali 

naikatena neni niai tzana te niai namaniyei baweyeika neyeika ipidena acusaciones. 

  

4.TZA PINA IWALUAWA MAKAITA KAINA PINA NAMANIKA NAKAWA YAI WAYANA 

PINA MATUIBANAMEITA ITZA YAI UWIKAIKA.  

Yai iwawa naikaka nali nazu derecho niai yumitzeyeite baluite uwikai nepuadatena nali 

ya nederika nakai naitza, tza nakai aiba nadepiata nakainia, napaidata nakai nia iwalise 

yai namanika nali baberika, nakutata nakai kasimaika namanikania yewatena kasimai 

namakakawa nasu derecho yapitza, neze yai no repetición naimaka imana 

kamitakalitena nepua namanika yai uwikaika imalatenawa kairipinata  

 

5.  GARANTIAS, ITANITE IWALI  YAI KAINA YEWANA PINA KAMITA YEPUA IMANIKAWA 

YAI UWIKAIKA 

Imuzueriwa itza yai mecanismo imana walisei ayapu nakueri nayaka imaniripinakawa 

iriku, namakatena nitzawa yai uwikaika nepuate namani naliwa walisei eri. 

 

6.NEDATE BAIZIRI IYU NATE IMIATAKANA YA WAZU DERECHO WIA WENEIKAKA 

Ya pina gobiernoka ibata  naka imietakana niai wazu derechoka yewatena 

abedanamaka wia              etzena kamita wa waimiatakana wakawa yewatena waya 

kayaba iyatena wali yai pazka 



 

 

 

 

PUNTO 6 
 

IDABATE PINA IMANIKAWA NIAI NEIMEYEIKA IWALI IRIKU YAI PAZ 

Idabakanamiza namikani yai idaberi pina namanika adekanamiza nakai nebaka niai 

weneikaka yaza aiba nakai nafirmakaza nakai nali aiba naukakanamiza nakai iwali yaza 

namani pinaka: 

 

I.NAMANI PINAZA ABERI COMISIÓN YEWATENAZAWA IMANIKAWA YAI NAMANIRI. 

Namani pinaza aberi grupo iwaliri pinaza ika yakawa aita baizita pinaka imanikawa yai 

naimerika iwali wayate pina matuibanamaita kairi pinat. 

 

NAMANI PINA NALI PINA MAITUNAMAITE PINA NAYAKA IPIDENERIKA  PAZ,  NEZETENA 

NAIKA IWALI KAINA IMANI YAKAWA. 

 Tza pinaza naika pinaza nawali aita baizita namani pinaka yai paz neimerika natanika 

niwali yewatena iya yai matuibanamaite wayaka  etzena iyaka yai uwikaika. 

 Tza pinaza naika pinaza iwali niai gobiernonai yazu weneika naika, aiba niai zumanai iwi 

yazuneika yewatenaza naika iwali aita baisita pina imanikawaya neimerika iwali. 

II.PLAN MARCO  

nawaweri naka wali matuibamaina pina wayaka. 

 Ya namaniripinaka nataniri iwali iwawakuteri pinaza idekuniari pinaza 10 kamui pinaza, kewa 

iwawakuta pinaza ikaka nakai nawali niai inanaika yewatena naika iwali makaita ya neimerika iwali. 

III.NAIYA PINAZA NERE YAI KAINAZA YEWANA NAPAIDA KA YAI NAMANIRI NAYAKA   

Namanipina leyes naiwa ikuteyei pinawa yewakatena napaidakei namanir nayaka mtuibanaite 

pinaka wia yewatena idaina yakawa manuinameyei yakale irikuba aiba pina yai sistema general de 

participación  yewatena nayuda napaidaka yai namaniri nayaka. 

IV.AIBA MEDIDAS NAI NEDEYEI PINA 

Nabata pinaza naliakawa iwali niai ibaideyeika ipideneyei empresarionai, kaitaza nakai niai 

weneikanaika aiba nakaza nakainia comunitarionaika. 

NAZUTATE NEMIAWA MAKAITA NIAI WENAIKAKA IWALI YAI ITZANERIWA IRIKU YA PROCESO DE 

PAZ AITA NAWOWAKANI  

Niaza yazu delegadoka ya gobiernoka aiba niai nazu ka niai zumanai uwika naimateza 23 eeriteza 

de junioya keri  del 2016 ya kamui nazutateza nemiawa niai wewatenaikaka iwali yai ley yasu 

estatutos nº 156 de 2015, cámara nº 94 de 2015 zeritanakai senado kaitazanakai nezeza 18 de 

julio 2016 yewatenaza yai plebiscitoka imanitenazawa kaita iyu itzananawa yakaba aiba nakai 



 

 

imana corte constitucional iriku yewatenaza nazutaka nemiawa niai weneikanaika aitaza 

nawowaka ya imerika itazanaka iwali ya kuyaluta namaniri naya nerika ipidena acuerdo yewatena 

namalaida pina ya uwikei kairi pinata yewatena waya kayaberi iriku kayabate pina uwikai ipideneri 

pina paz wayatena pina matuibanamaita. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

IWALUA NAKAI WA YAI NAMANIRI NAYAKA IRI YAI WAYATE PINA KAYABA PINA 

KAIRI PINATA 

NAIDANAWA ABEERI WAWAZI KAYABA IWALI 

Yai gobierno ka napitza niai uwinai zumanaika naliawa iwali yai namanite pinaka yai kayaberika 

naimerika iwali ina waika  pwapitzalewa yai yewatena wananika yai kayaberika  itzana wananika 

yai bawana wiaka  nai, kamite nakai wawawa weweriwa nia  baluitenate waumitzawa, kamitate 

nawawa wia, namuzuadate wazu kali inateze  kewa natzunia pinaza walini yewatenaza waya  

kayaba. 

Yaza naimerikaza iwali tzai nawali niai wayakalwka wia wiazananaika iwawakuta pinaz awadeniaka 

aiba walianawaza nakai iwali yai imanirika wali baweri  kewa weia pinaza imaka makaita yai kaina 

pina namanikani yewana pina imalakawa yai uwikaika. 

6.1.12.2 IDABANAWA 

Tza pinaza idekanamiza  imalakawa yai uwikaika,namani pina aberi eeri walizei wayate pina 

kayabata, neze ibaida pina iwali yai kamina kalipina bawa naikaikakawa, aiba naikapina uai 

inanaika ziuka nemia pina uzuna ua inanaika kainaka kali uidakawa, kaina naki uwawa makaita na 

uli uazu derecho nakai, kamina pina nakai bawa naikaka niai aiba nameyei naitza, ina itani iwali yai 

ONU yaliarika nazu derecho iwali makaita niai wnaikaka  derecho humano naimeye iwali, tza iwali 

kuyalutanakei itani iwali yai kamina pina dena waitsa nia wazu dercho ideye ka wakanaka naitsa, 

na pina taza naimiatakana, ipitzana nepua namiretana niwa, ya wazu dercho wakaneri iwali yai 

consulta previa iwawa kuterika namani wapitza nia iwawe yeka iwalua ibaidaka wayakale irikule o 

nianakai empresa o wawaiminai  iwaweye iwaluakawa wazu territorio rikule, convenio169 de la  

OIT itaniri iwali yai wazu derecho wia indígena naika. 

Makaita yai namanirika, napina waimiatakana, naika pina iwali yai wazu kalika, neze ima nakai 

niwa nepuada pina wali yai kali kei wamakeri mikate kanakalite uwikai, aiba nakai manui pina 

namanika zanakai yai wazu kalinaka, waotakali manui niwa, natzanaidaza wali ipidena tanakai 

kanakali irini, namada taza nakai walini, naika zanakai wapuale, nayudatena itsainiadakakue wazu 

kalika, watzainida kanakai wiakani, makaitaza napresta wali iwali yai seguridad jurídica iripina wazu 

kalika, kalaikana tena wazu kani. 

SALVA GUARDAS.  YA  SALVA GUARDA KA ITANI IWALI YAI WAIKATE PINA IWALI YAI, WAZU 

WAWAZINAKAWA IYU PIKA WAZU WADENIARINAKA WAZU KALI INATA, NEZE KAINAKALI YA 

IPUALE WAWE RI WALIA PINA IMANIKANI YA WABALUADA KAITZANI. WAIKATENANI KAYABA. 

(KAMITA WABATA ITZABAKAWE ABERRI WAWAZI IMANIRI PINA WAWERI WASU ECONOMIA IRI) 

Irikuza yai acuerdo namaniri kaniai tzunizairi napitza nia uwi zumanaika itzanaza neni yai itanirika 

iwali yai. 

Waderiarika wazu consulta previaka, iwawa kutateta nazuta nemia wa wia, nakalidatewali kaina 

kai nate wapuale, kewa yai kairika kamita napaida nakawata, namani kaiziwatande libre taz,  



 

 

Ya neze namanikali nayaka yai yerikawa acuerdo riku,  namaida zanakai wia, nia waiwitanaika, 

nakalidatena kainakali nakai waidakawa, makai tenata, namaniri, namanita nakai waiwitaize 

irikubani. 

 

Neni taza nakai itzanawei enfoque transversal étnico itaniri iwali yai makai wawazi namaniri, naika 

taza nakai ni waiwiteze irikubani, kewaza maini naika napuale nia inanainaika, yenakeyiwa, niaza 

aiba niani yeyeka wamize wa niawa. 

En ningún caso taza yewa  naka wa ipunta yai wazu derecho wia wenewikaka, wia wenewika 

aibeyeta naki itakai. 

A). reforma rural agraria integral, imana, namanite walizai leye irri pina yai campo ibedeyei kali, 

ibaneyeka iyawa, itani iwali yai kali ka kaina pina imanikawa. 

 

Makaita yai namaniri kali iwerrena, namanitzanakai waiwitese wa irriku jani, namakataza nakai 

wiuta yai kainakali yazu wawai wazu kali kaiyuta itzanana zuikakawa, naikataza naki iwali yai wazu 

kali nalika naika, naza irri segurida jurídica, kanatenata yalia yedawaitzani, wazu tenatani. 

Naikataza nakai kaina kali wadenia wazu territorio iriku, wasu cultura waiwitaize, kaina webaida 

iwali, neze naika  nia  wiazana imaleye yakawa, maizibeye mina iyaka, nakuatena nia ketzana 

namalakawa neze naika tanakai iwali yai wazu plan de salva guardas kainakali wawaweri ka 

waibedaka waliwa. Kayaberi  pinata imani wayaka,  

Neni taza naki naiya yai fondo de tierras itaniri iwali yai, kaina pina nedaka nia kalika, kaina irri 

nepuada nia kali kaniai namakeye mite waliteniai wenewinaka naikai uwikai yalimite, o nia nakai 

kaina pina naweniaka nia kali ka niai idete wenaika iyaka nazumite balite nia aiba nai wenewika ka. 

Wiaza nakai wamuzua taza nakai napitza neni, waiwiteze irrikuba pina taza nakai namani walini.   

Naika pina taza nakai wapuali, nepuada ka wali wazu kali, neze nayuda tana kai wia programa 

yapitza wanana tena wayaba waibeda tena waliwa, neze nakai niwa  kaina kaliza kamita ya 

waimiata kana ya nemia za nakai waiwa kananai irri  iyu pika wazu organizacionaika kainakali bawa 

itzaba ka wazu derecho iwali. 

 

Imanika lizawa yai programas de desarrollo con enfoque territorial imaniri pina kanaka irriku yai 

acuerdo namanirrika, nadenia pina taza nakai wia, nia nakai kulidainai itakenaimika, nazu ta 

pinazaka  nemiawa wia  namani tenaza nakaini waiwiteze irrikuba, kaitenata imanikawa iyu wazu 

plan de vida, kanakali walini nayuda wamanika nakai ni, iyu pika yai kaina pina namani yapitza yai 

analima naika, ya aiba yai kana pina waibeda waliwa. 

b) nate wa participa napitza, wate  wemiaka nazana, nemia tena nakai wia. 



 

 

 Na pinaza nakai wali wwazi baizi ziwerita wate pina wemia napitza yai, kaina kali namani nakawei 

acuerdo ka, nia wazu representante naika waiwaka nanaika naza nali participación iyu ta imana 

punto 2 irriku. 

 

Neze naiya tana kai neni yai wamitzaidate pina niai wazu candidato naikawa wazu kali inateyeka 

iyaka. Kaikalitaza itzanakawa wazu territorio irriku. 

c). materia de garantía y seguridad  

 

tzaza i imanite pina kawei protección y segurida naimeri iwali, imani pinawa nakai waiwiteze 

irrikuba, wia kena nakai wadenia wasu wenewikanai ikuye pina nakai wazu kali, iyu pika wazu 

guardia, nianakai izimali naika. 

ina yewa na reconoce nia wazu guardia naika a nivel nacional e internacional iyu nia  gauadia 

indígena cimarrona yapitza, waiwiteze irrikuba tenata imaniba ya kairi punto ka. 

d). materia solución de problemas de drogas ilícitas. kaina pina natzuniaka yai problema wawerika 

iwalizerika yai naibedanaka yai inanaka ya nakai aiba yai makai banakale waweyeka naibedeye iyu. 

Kaitaza nakai tza niwa na pina taza nakai wa participa napitza ya plan kei PNIS itzanerikawa 

acuerdo irriku, kewa za nakai tzai na imiatakana yai wazu cultura ka iyu pika wabanaka yai 

banakale ka wawaukuta kenani aina nai kena wenanai nabanaya coca kewa yata nakai naiwitezeta, 

ina nia kaita namaka kania na naimiatakana.  Neze kana taza nakai itzuliarri nacambia ka yai 

política iderrika iyaka wazu kali iwalize aitaza ibana pina nakai wasu recurso iyeye kaneni iyu pika 

uni, kauli, analima, kali, makai iyeri ka irriku yai wayateka. 

 

Nia pina zaka idaba naika ketza niai yakale ka niai waweye ka yazu wawazi iyaka, iyu pika niai 

yumitseyetewa iwalize yai banakale nedateze inana, nia nakaiyakale imaleye yakawa, maizibeya 

minaka imakakawa, nia nakai imakeye iyakalewa. 

 

Neze itzana taza nakai neni yai  nakutate pina nedawa niai nazu bomba ne mite nabeye te 

nemniba, kai pina taza nakai namanika wazu kali neniba ni, niaza idaba naikaka niai tzunizai ye 

yazu wawazi kawaiyu nia nayakale nia Embera naika iyeyeka municipio puerto libertador cordoba, 

nia aiba  iyeye Ituango Antioquia nerre, nayakale nakai nia Jiw iyeye departamento San jose nerre, 

nia nakai Nukak iyeye ta nakai nereta niwa, neze mapiripan yapitza yai puerto concordia iyeye  

meeda iwerre, kaitaza nakai natunuapinaka nia bawerika tzaba Tumaco rio chagui, nayakale nakai 

nia AWA iyeye departamento  Nariño nerre, iyu tanakai nia consejo comunitario Alto Mira , 

Frontera, rio chagui, ya aiba yai municipio Buenos Aires, verda la Alsacia iyeri departamento 

Cauca nerre. 



 

 

 

Neze za nia gobierno, uwina nakai, napitza nia wazu organización naika namani pina aberri 

programa naika tena napuale niai Nukak, Embera Katio alto san Jorge uyeye resguado cañaveral 

iyu nakai niai consejo comunitario  Alto Mira, Frontera, nia aiba nia Curvaradó yapitza yai 

Jiguamiandó. Natena, nepuadatena nali yai nazu kali mika. 

e). Materia de Victimas sistema integal de vardad. Itani iwali yai wenewika kania yumitze yetewa 

ikuale ya uwikaika  

 

Tzasai itani iwali yai imanitepinakawa yai sistema integral de verdad na pina imiatakana yai nazu 

autoridad naika nia waiwaka nanaika, kainakali nakai wakutaka irri wawazi yewaka tena 

watsuniakani. 

Tzasa nakai iwalua pina yai waiwiteze irrikuba, na pina waimiata kan aina lleva na pida nakai wali 

participación imanikali iyaka ya naimeri iwali acuerdo irriku. 

Imanipina nakai yewa tena nametukuliaka waiwiteze yapitzani iyuta imana articulo 246 

constitucion irrikuiri itzanakawa. 

 

Neze namani pina tanakai programa nali nia yepueyekawa watale uwikai irrikuize, iwaweye nakai 

yepuakawa nakuerrida pinaza nia uyi pica inanainai, ukuliyei, zumanainai makaita imusuayeka itza 

kairri wawerrika, nakuerrida pina nia wia nakai ipitzana bawa waikaka nia , pitzana nakai wawa 

naikaka nia aiba wenewika naika,  

 

f).  Materia de implementación y Verificación, ya imanite pinawa yai acuerdo irrikui natana 

ukuawa, neze naika tanakai iwali kaina kali yakawa. 

 

Yai gobierno ka yewa katena imanikawei naimerri iwali irriku yai kuyalutaka, iwawa kuta pina 

namanika aberri grupo ikeye pina yaka iwaliyai naerri iwerrri napitza wakawa, putzaibanawa nia 

gobierno napitza nia uwinaika, neze wia wenewikaka na taza nakai wali participación wana taza 

nakai napitza neni nia zika wazu organización naika, nia kai grupo ka namani pina yazai, nazu 

nemia kaina yakawa yai wawazika, kaina kali nakai waikakani, neze nia niwa waiwitanai makai 

napitza nia namakeye ikakaiwali yai acuerdo namanirika nakalida kainakali yakawa, kaitanakai 

naimaka iyakali bawerri kamirri ibata imanikawa, kewa wia nakai waika nakai iwali yai naimerrika 

iwali namani pinaka wali acuerdo namanirri wapitza nakai nia kani. Kewa kanaya yalia yedaka nia 

función ideye namakaka irriku ya acuerdo ka o nia nakai waimeye wawawaka. 

 



 

 

Yewana pinaza imanikawa yai acuerdo ka, iwawakuta  palata, ina yewa za nakuta pina 

irrizani, kewa kamita iyawa neni acuerdo wamanirrika nakai wia yapitza mite yai gobierno 

ka, napitza za nakai niai kulidainai itakenaimika, kaitaza namakakani iyuta itzananaba 

walizai plan yazu iriku yai gobierno ibaluerrika kawa. 

 

 

 

 


